9 класс

Мары йӹлмӹ
1. Шамаквлӓм тӧр сирӹдӓ.

Изи + тир,  кож + мӧр,  олма + пу,  вуй + карка,  сад + пичӹ.

2. Шамак кӹлдӹшвлӓм ӹштӹдӓ.

Пын, миж, ўп, каргыж, мамык – ӹдӹр, шарык, пушӓнгӹ, комбигӹ, коти.

3. Шамаквлӓм фразеологизмвлӓ доно вашталтыда.

Тотлы, тошты, тоша, пӹсӹ, шукы.

4. Препинани знакым шӹндӹдӓ, предложеним синтаксически ланзылыда.

Слӧпӧй эдем цӹтӹрӹшӹ кидшӹм ӹрвезӹн пулышышкыжы пиштӹш кидшўмжӹ доно шижӹ ӹрвезӹ иктӓ лу-луаткок иӓшрӓк парнявлӓжӹм йӹвӹжӓн тӓрвӓтен вуйышкыжы шо итӹрӓн тӹредмӹ ўпшӹм ниӓлтӹш. (П. Апакаев.)

5. Предложенивлӓм член семӹнь ланзылыда, махань шая лаштык доно келесӓлтӹнӹт, анжыктыда. 

Ондри нимат ӹш пелештӹ. Но йӓнг моренӹн гань цӹтӹрӓ, дӓ ик шанымаш талаштара: «Хоть икӓнӓ команда палшымы доно сӹнгӹшӓш ыльы. Эх, техеньӹ годым шӹдӓн мардежет лиӓш…»  Тӹдӹ, кужемӓш тӹнгӓлшӹ кыйыр ўпшӹм ниӓлтен, стартыш лӓктӹ. (В. Крылов.)

6. Шамаквлӓм состав доно ланзылыда.

Какляртылына, олмавуштем, нималанат, тымден (попыш), молгынамшыла.

7. Мары йӹлмӹш сӓрен сирӹдӓ.

На солнце нельзя было теперь взглянуть. Лохматыми ослепительными потоками оно лилось с вышины. По синему небу плыли облака, словно кучи снега. Весенние ветерки пахли свежей травой и птичьими гнёздами. (А. Толстой.)

8. Текстӹм махань стиль доно сирӹмӹ? Стиль айыртемӹм пӓлӓш палшышы шамак дон шамак сочетанивлӓм сирен лыкда.

Попашат уке, С.Г. Чавайн – мары сӹлнӹ литературын кого патыржы. Тӹдӹн цилӓ сирӹмӹжӹ, ӹштен кодымы соты кишӓжӹ сӓмӹрӹк сирӹшӹвлӓлӓн яжо пӓшӓ ылыт, нӹнӹлӓн сӹлнӹ шая куатым виӓнгдӓш палшат. Чавайн – шая мастар, тӹдӹн произведенивлӓжӹ шукы вӓре ӹлӹшӹ марывлӓн йӹлмӹ пайдашты доно тӹрлӓлтӹнӹт.

Чавайн гӹц кӹзӹт малан тыменяш лиэш? Юж сирӹшӹн тагачы сӹлнӹ шая йӹлмӹжӹ лыскыдырак. Чавайн тидӹ шотышты паснаок виӓн ылын. Лачокшымат, «Оты» лыдыш гишӓн мӓ шукы хытыренӓ. А вет тидӹ лыдышым луатшӹм иӓш ӹрвезӹ сирен. Нєргӹ автор тенге яжон, сӹлнӹн сирен кердӹн! Кышец тидӹ вижӹ? Халык йӹлмӹм пӓлӹмӹ гӹц. А мӓ кӹзӹт, мӹньӹн шанымашты, чӹдӹрӓк тыменьӹнӓ. Шукы руш шамакым, вес йӹлмӹвлӓ гӹц пырышы шамаквлӓм кычылтына. Тидӹжӹ лыдшым ўкшӹктӓрӓ. Мӓлӓннӓ, попашат уке, Чавайн гӹц тыменьмӹлӓ. (И.С. Иванов семӹнь.)

9. Текстлӓн кок планым ӹштӹдӓ: проста дон тезис сӹнӓнӹм.

Кӓдӹ – тыр кек. Тӹдӹ гишӓн Федя шукы пӓлӓ. Малын манаш гӹнь, ӹрвезӹн ӹшкӹмжӹнӓт лу кекшӹ улы. Кудывичӹ лыкышты нӹнӹлӓн лӹмӹн вӓрӹм ӹштен. Нӹл мӓнгеш стройымы пӹжӓш ямакыштыш увергыван пєртшӹ гань каеш, тӹшкӹ ташкалтыш доно веле кузаш лиэш.

Федя кӓдӹвлӓжӹм пиш ярата. Нӹнӹ цилӓнок ош йозы гань ылыт. Южшын веле шылдыр мычашты ӓль туп турештӹ шим-валгыды пӓлдӹрнӓ. Каждый кӓдӹн кайышыжым ӹрвезӹ яжон пӓлӓ. Южшын лӹмжӓт улы. Кеквлӓн юкланымыштым шукы жеп колышт кердеш. Шӹнзеш ташкалтышыш, нӹнӹштӹ – гур-р дӓ гур-р, гур-р дӓ гур-р. Иктӹжӹн – бас, весӹжӹн – нӹжӹлгӹрӓк. Шўштӹм шыпшыл колтымышты, кышт-кышт ашкед эртӹмӹштӹ йӓнгӹм сусуэмдӓ. (П. Апакаев.)

10. «Туан солаэм» описани сӹнӓн текстӹм сирӹдӓ.

10 класс

Мары йӹлмӹ
1. Терминвлӓм марла келесӹдӓ.

Словосочетание - …, предложение - …, глухой (звук) - …, звонкий (звук), часть речи - …
2. Шамаквлӓм тӧр сирӹдӓ.
Ял + корны, якшар + онг (кек), соталгы + симсӹ,  кид + ял, сурт + пичӹ.
3. Шамак кӹлдӹшвлӓм ӹштӹдӓ.

Луды, сӧдӧй, якшар, ышкалаш, ӓртӓмӓн – презӹ, ӱп, хымац, шӹкш, имни.
4. Препинани знакым шӹндӹдӓ, предложеним синтаксически ланзылыда.

Вагонышты халык шукы но йӓрӓ вӓрӹм окня туре ўлӹл полкышты вӓрештӹм. Вӓкшӹшӹм шӹм нӓл Казань якте кӓндӓш цӓш веле кыдалмыла а тўнӹ соты кечӹвӓл. Мӹньӹн шӹцмӹ купештӹ кымытын ылыт иктӓ кымлы иӓшрӓк пӱэргӹ тӹдӹн вӓтӹжӹ дӓ кымшы-нӹлӹмшӹ классыштырак тыменьшӹ ӹдӹр. (В. Абукаев.)

5. Предложенивлӓм член семӹнь ланзылыда, махань шая лаштык доно келесӓлтӹнӹт, анжыктыда. 

ХIХ курымын 60-70 ивлӓштӹжӹ кырык марывлӓ Акпарс гишӓн эче мондыделыт ылын, шонгы марывлӓн первишӹм ӓшӹндӓрен попымышты йых гӹц йыхыш перегӓлт ванжен. Ӹшкӹмӹштӹн яратымы Акпарсыштым ӓшӹндӓрӹде, ӹлӓлшӹ марывлӓ ик погынымашымат ӓль айомат эртӓрӹделыт, варажы тӹштӹ ылшы ӹдӹрӓмӓшвлӓ «Акпарс семӹм» шактенӹт. Тӹшток Акпарслан попымы семӹнь мӹньӹн тьотям пелештен: «Ох, Акпарс, Акпарс! Тӹнь мӓлӓннӓ пурым шукы ӹштенӓт! Вет тӹнь мӓмнӓм парвалымаш гӹц ытаренӓт!» («Акпарс» предани гӹц.) 

6. Шамаквлӓм состав доно ланзылыда.

Лўдшӹн-важылшын, мычашдымы, мелгӓндӹрӓӓн, ӹлемӹштемжӹ, ӓтя-ӓвӓлӓндӓжӹ.

7. Мары йӹлмӹш сӓрен сирӹдӓ.

Ранним утром ни трава, ни лист на верхней ветке дерева не шевелились. Вдруг раздался чуждый природе звук на опушке леса. Звук стал повторяться около ствола дерева. Макушка дерева затрепетала, и малиновка свистнула и вспорхнула с ветки.

Топор звучал глуше, белые щепки летели на росистую траву. Послышался легкий треск, дерево вздрогнуло. На миг все стихло. Но снова послышался треск в стволе, и дерево рухнуло на землю. Звуки топора затихли. (Л. Толстой.) – (Малиновка – ӹнгӹж кек.)

8. Текстӹм махань стиль доно сирӹмӹ? Стиль айыртемӹм пӓлӓш палшышы шамак дон шамак сочетанивлӓм сирен лыкда.

Кырык доно кӹлдӓлтшӹ терминвлӓ «Марийско-русский словарьышты» (Москва, 1956) шукы агыл, луатиктӹ веле: кырык тӓйӹл (склон горы), кырык неркӓ, кырык вуй (вершина горы), кырык нер (утес), кырык лепкӓ (косогор) дӓ т. м.

Пӓлемдӓш келеш: «Марийско-русский словарьышты» кырык пӹжӓшӹм пещера семӹнь сӓрӹмӹ. Техень  сӓрӹмӓшӹм самынеш шотлымыла. Кырык пӹжӓш – тидӹ горная впадина.
Лачокат, диалектвлӓштӹ перегӓлт кодшы тидӹ шамак кӹлдӹшвлӓм лӹмдерӹш пырташок келеш. (А. Куклин семӹнь.)

9. Текстӹн тӹнгӓлтӹш дон мычашыжым сирӹдӓ, лӹмӹм пуда.

Классышкы пырышна. Доскашты задачым дӓ примерӹм сирен шӹндӹмӹ. Пумагам пуэвӹ. Тӓнгемвлӓ пиш шотлат, перошты мыра веле. Мӹнят шанышыла кайын шӹнзем, вуемӓт ыдырал колтем, но нимат ам ынгылы. Кыце тӹнгӓлмӹлӓ? Тӹнгӓлӓшӹжӹ эче лиэш, иктӓ-мам ыдыркалет. А вот кыце кашартымыла? Тымашаэт мӹлӓнем толын шо. Эх! Эчей тӓнгемӓт сагаэм уке. 

Эх, тенге агыл, яжон тыменяш келеш ыльы, манын ӹшкӹмемӹм ышем доно вырсем. Ӹнде кӹнервуй мӹндӹрнӓт агыл, дӓ пырылаш ак ли! Ышыштем ма толькы ок пєрд, классышты шӹнзӹмӹлӓӓт ак чуч. (В. Сапаев.)
10.  Художественный текстӹм сирӹдӓ – «Тел шӹргӹ».

11 класс

Мары йӹлмӹ
1. Терминвлӓм марла келесӹдӓ.

Неполное предложение, восклицательный знак, бессоюзное сложное  предложение, прямая речь, обособленное приложение. 

2. Фразеологизмвлӓм ик шамак доно ынгылдарыда.

Каля ыражыш пырен кеӓш йӓмдӹ лиӓш, ышышты кычаш, ялжы веле кагакын кайы, нерӹм кӱшкӹ лӱктӓш, лицӓштӹжӹ вӹр патькалтышат уке.
3. Имни доно кӹлдӓлтшӹ шамаквлӓн мам анжыктымыштым ынгылдарыда.

Вӹльӹ – , ожы – , алаша – , цама – , тӓлгӱдӹ – 
4. Шамаквлӓн омонимӹштӹм анжыктыда, каждый омонимӹн значенижӹм ынгылдарыда.
Шӱ, опташ,  шӹрӓш, шӹргӹ, шӱдӓш. 

5. Препинани знаквлӓм  шӹндӹдӓ, остатка кок предложеним синтаксически ланзылыда.

Векӓт соок тенге Кӓнгӹжӹм шукы жеп юалгы шалгымыкы каждый эдемок ливӹ кечӹ гишӓн йӓнг йылен шана шокшы толмым выча Ик кечӹ эртӓ весӹ дӓ теве ик ирок луды шӹнгӓлык гань пӹлгомышты мычашдымы пӹл кӓтлӓлтӓш тӹнгӓлеш Сўслӓндӓрӹшӹ мардеж пӹц карем пындашкы чонгештен шӹлеш дӓ цевер ӹдӹрлӓ йӹрен йӓнг вашт вычымы цевер шокшы жеп толын шоэш Ах махань яжо йӹрнӹк лявӹрӓ йыдвел мардеж дӓ ўштӹ гӹц ытлымыкы сусун шаналтен колтет Тенге ик кечӹ весӹ эртӓ игечӹ эче аяра утларак шокшемдӓ йылаташ тӹнгӓлеш Логер кошка а ўштӹ вӹдӹм подылат улы кӓп-кӹл кид-ял гӹц ви шылен веле ямеш Тӹнӓм шокшы игечӹм йӓнг вашт вычымет гишӓн монден угӹц шаналтен колтет Эх хоть ик жепеш пӹл вӹдӹлӓлтӓм ыльы Юр шӹведем ыльы изиш! (В. Абукаев.)

6. Шамаквлӓм лӹмдерӹштӹш семӹнь вӓрӓнгден сирӹдӓ. 

Шӹнзӓш, шӹндӓш, шынгалташ, шӹнзӹшволкы, шӹнзӹлтӓш, шӹнзӓлтӓш, шӹнгӓш, шынгалаш, шылаш, шӹнгӹц, шӹнӓш, шылаташ, шӹндӹлӓш, шылыкташ, шылгыжаш.  

7. Текстӹм мары йӹлмӹш сӓрен сирӹдӓ.

Родина! Особенно звучит для меня это слово, полное глубокого смысла. Я вижу необъятные её поля, волнующиеся урожаем. Теплый ветер пролетает над ними, поднимает цветочную пыль. Обширна и многообразна родившая нас страна. Полноводны реки, перасекающие пространства её. Обширны, зелены леса, высоки горы, блистающие вечными ледниками. Широки знойные степи. Многолюдны и многочиленны города, разбросанные в нашей стране. Просторны синие дали, звонки и чудесны песни живущего в ней народа. (И. Соколов-Микитов.) 

8. Шамаквлӓм состав доно ланзылыда.

Кожерлӓштӹштӹ, кымылангдымаш, ойхырыктышы, сӹнзӓгӹрӓт, иктешлӹмӓш.

9. Текстӹштӹш предложенивлӓм член семӹнь ланзылыда, каждый шамакын шая лаштыкшым анжыктыда. Айырымы шамакым морфологически ланзылыда.

Улий камака вӹлец вала, пурален йӓмдӹлӹмӹ луаткок поленӓ шӓжӓн лӹвӓк лӧценӓм шелӹшт опта, кымыж лаштыкым кышкедеш. Пиш тау, ӹнде спичкӓм ыдыралаш веле. Тӹнӓм кукшы пу цодыртатен йылаш тӹнгӓлеш, чугун коршокеш падырештӹмӹ кавшта, пырса ярелӓ пай лемӹм шолта. Вара вацакыш ыдырал пиштӹмӹ йыл-йыл валгалт мадшы тылшол шуды чайлӓн тӹнӓмок вӹдӹм ложгыктен пуа. (В. Смирнов семӹнь.)

10. «Сӓндӓлӹк ӹлӹмӓш доно иквӓреш ӹлем» публицистика стилян текстӹм сирӓш.

9 класс

Мары йӹлмӹ
1. 5 балл

Изидир, кожмӧр, олмаву, вуйгарка, садвичӹ.
2. 5 балл

Коти пын, шарык миж, ӹдӹр ўп, пушӓнгӹ каргыж, комбигӹ мамык.

3. 5 балл

Парняэтӹм нылалат, йӹлметӹм нелӓт.

Акрӓм годшы, ӓкрет годшы.

Лужы дӓ каваштыжы.
Валгынзыш гань.

Цӹвӓт чӹнген ак пӹтӓрӹ, шў дӓнгӹнь, шӱ дӓнкӹц, пӱӓм пӱӓш ситӓ, кыткы шӱнгӓ гань.

4. 10 балл (препинани знакым тӧр шӹндӹмӹлӓн – 5 балл, предложеним тӧр ланзылымылан– 5 балл).

 Слӧпӧй эдем цӹтӹрӹшӹ кидшӹм ӹрвезӹн пулышышкыжы пиштӹш,  парнявлӓжӹм йӹвӹжӓн тӓрвӓтен, вуйышкыжы шо, итӹрӓн тӹредмӹ ўпшӹм ниӓлтӹш. (П. Апакаев.) прост., повест., кок сост., распрост., полн., дееприч. оборот доно нелемдӹмӹ предл.
5. 10 балл (предложени член – 5 балл, шая лаштык – 5 балл).
Ондри нимат ӹш пелештӹ. Но йӓнг моренӹн гань цӹтӹрӓ, дӓ ик шанымаш талаштара: «Хоть икӓнӓ команда палшымы доно сӹнгӹшӓш ыльы. Эх, техень годым шӹдӓн мардежет лиӓш…»  Тӹдӹ, кужемӓш тӹнгӓлшӹ кыйыр ўпшӹм ниӓлтен, стартыш лӓктӹ. (В. Крылов.)

6. 5 балл

Какляр-т-ыл-ына, олма-ву-шт-ем, ни-ма-лан-ат, тым-д-ен (попыш), мол-гынам-шы-ла.

7. 5 балл Предложенивлӓм сӹлнӹн дӓ мары йӹлмӹн законжым шотыш нӓлӹн сӓрӹмӹм ӓклӹмӹлӓ.

8. 5 балл Текст публицистика стиль доно сирӓлтӹн. Но научный стильӹн айыртемжӹмӓт анжыкташ лиэш: пыртымы шамак дӓ шамак сочетанивлӓ (мӹньӹн шанымашты, лачокшымат, попашат уке).

9. 10 балл (5 балл – проста планым сирӹмӹлӓн, 5 балл – тезис сӹнӓнлӓн).

Проста план техеньрӓк лин кердеш:

1. Федя дӓ кӓдӹвлӓ.

2. Кӓдӹвлӓн вӹлвӓл цӹрештӹ.
3. Кеквлӓн юкланымышты, кайышышты.

Тезис сӹнӓн план техеньӹрӓк лин кердеш:

1. Федя кӓдӹ гишӓн шукы пӓлӓ.

2. Тӹдӹ нӹнӹлӓн ӹлӓш вӓрӹм ӹштен.

3. Кеквлӓ цилӓнок йозы гань ылыт.

4. Кеквлӓн кайышышты, йукышты ӹрвезӹн йӓнгжӹм сусуэмдӓт.

10.  10 балл (5 балл – содержани, 5 балл – йӹлмӹм ӓклӹмӓш). Текстӹн описани сӹнӓн ылмыжым шотыш нӓлмӹлӓ.

Цилӓжӹ – 70 балл. 

10 класс

Мары йӹлмӹ
1. 5 балл

Шамак кӹлдӹш, предложени, пӹц (юк), тянгыра (юк), шая лаштык.

2. 5 балл

Ялгорны, якшаронг, соталгы-симсӹ, кид-ял, сурт-пичӹ.

3. 5 балл

Луды шӹкш, сӧдӧй ӱп, якшар хымац, ышкалаш презӹ, ӓртӓмӓн имни.

4. 10 балл (препинани знакым тӧр шӹндӹмӹлӓн – 5 балл, предложеним тӧр ланзылымылан– 5 балл).

Вагонышты халык шукы, но йӓрӓ вӓрӹм окня туре, ўлӹл полкышты, вӓрештӹм. Вӓкшӹшӹм шӹм нӓл: Казань якте кӓндӓш цӓш веле кыдалмыла, а тўнӹ – соты кечӹвӓл. Мӹньӹн шӹцмӹ купештӹ кымытын ылыт: иктӓ кымлы иӓшрӓк пӱэргӹ, тӹдӹн вӓтӹжӹ дӓ кымшы-нӹлӹмшӹ классыштырак тыменьшӹ ӹдӹр. (В. Абукаев.)

5. 10 балл (предложени член – 5 балл, шая лаштык – 5 балл).
6. 5 балл

Лўд-шӹ-н-важыл-шы-н, мычаш-дымы, мел-гӓндӹрӓ-ӓн, ӹл-ем-ӹшт-ем-жӹ, ӓтя-ӓвӓ-лӓн-дӓ-жӹ.

7. 5 балл Предложенивлӓм сӹлнӹн дӓ мары йӹлмӹн законжым шотыш нӓлӹн сӓрӹмӹм ӓклӹмӹлӓ. 

8. 5 балл 

Научный йӹлмӹ. Пыртымы шамак кӹлдӹшвлӓ, вес источниквлӓм кычылтмаш.

9. 10 балл (5 балл – пумы пӓшӓм ӹштӹмӹлӓн, 5 балл – самынь гӹц пасна сирӹмӹлӓн. 

10. 10 балл (5 балл – содержанилӓн, 5 балл – самынь гӹц пасна сирӹмӹлӓн.)

Цилӓжӹ – 70 балл. 

11 класс

Мары йӹлмӹ
1. 5 балл

Ситӹдӹмӹ предложени, сӹгӹрӓлмӹ знак, союздымы сложный предложени, виӓш шая, айырлалтшы приложени.

2. 5 балл

Намысланаш, ӓшӹндӓрӓш, кыргыжы, когоэшнӓш, цӹредӹмӹ (ошы).
3. 5 балл

Вӹльӹ – ӓвӓ имни, ожы – озы имни, алаша – шулыктымы ожы, цама – ик иӓш якте, тӓлгӱдӹ – ик иӓш гӹц кок иӓш якте. / «Сурт-пече» газет гӹц.

4. 5 балл

Шӱ – 1) шея, шейный; 2) уголь, угольный; 3) гной.  Опташ – 1) клась, укладывать, складывать, накладывать, раскладывать, строить (камакам опташ); 2) лаять. Шӹрӓш – 1) мазать; 2) цедить процеживать; 3) крупа, каша. Шӹргӹ – 1) лес, лесной; 2) лицо, щека. Шӱдӓш – 1) велеть, заказывать, приказывать; 2)  корчевать, раскорчевывать; 3) сторублевая купюра. 

5. 10 балл (препинани знакым тӧр шӹндӹмӹлӓн – 5 балл, предложеним тӧр ланзылымылан– 5 балл).

 Векӓт, соок тенге.  Кӓнгӹжӹм, шукы жеп юалгы шалгымыкы, каждый эдемок ливӹ кечӹ гишӓн йӓнг йылен шана, шокшы толмым выча. Ик кечӹ эртӓ, весӹ… дӓ теве ик ирок луды шӹнгӓлык гань пӹлгомышты мычашдымы пӹл кӓтлӓлтӓш тӹнгӓлеш. Сўслӓндӓрӹшӹ мардеж пӹц карем пындашкы чонгештен шӹлеш, дӓ цевер ӹдӹрлӓ йӹрен, йӓнг вашт вычымы, цевер шокшы жеп толын шоэш. «Ах, махань яжо!» – йӹрнӹк лявӹрӓ, йыдвел мардеж дӓ ўштӹ гӹц ытлымыкы, сусун шаналтен колтет. Тенге ик кечӹ, весӹ эртӓ, игечӹ эче аяра: утларак шокшемдӓ, йылаташ тӹнгӓлеш. Логер кошка, а ўштӹ вӹдӹм подылат – улы кӓп-кӹл, кид-ял гӹц ви шылен веле ямеш. Тӹнӓм, шокшы игечӹм йӓнг вашт вычымет гишӓн монден, угӹц шаналтен колтет: «Эх, хоть ик жепеш пӹл вӹдӹлӓлтӓм ыльы!.. Юр шӹведем ыльы изиш!.. (В. Абукаев.)

6. 5 балл. 

Шылаш, шылаташ, шылгыжаш, шылыкташ, шынгалаш, шынгалташ, шӹнӓш, шӹнгӓш, шӹнгӹц, шӹндӓш, шӹндӹлӓш, шӹнзӓлтӓш, шӹнзӓш, шӹнзӹлтӓш, шӹнзӹшволкы. 
7. 5 балл. Предложенивлӓм сӹлнӹн дӓ мары йӹлмӹн законжым шотыш нӓлӹн сӓрӹмӹм ӓклӹмӹлӓ. 

8. 5 балл.

Кож-ер-лӓ-штӹ-штӹ, кымыл-анг-ды-маш, ойхы-р-ыкт-ышы, сӹнзӓ-гӹрӓт, ик-те-ш-лӹ-мӓш 

9. 15 балл (5 балл – предложеним член семӹнь ланзылымылан, 5 балл – шая лаштыкым пӓлемдӹмӹлӓн, 5 балл – морфологически ланззылымылан).

10. 10 балл (5 балл – текстӹн содержанижӹлӓн, 5 балл – самынь гӹц пасна сирӹмӹлӓн).

Цилӓжӹ – 70 балл. 

